
An Plean Scoile

Leagann an Plean Scoile amach fealsúnacht oideachais na scoile, a cuid aidhmeanna, agus an chaoi a bhfuil sé beartaithe na haidhmeanna sin a bhaint amach.

Baineann an plean le curaclam na scoile agus le heagrú acmhainní na scoile, idir fhoireann, spás, áiseanna, threalamh, am agus airgeadas. Cuimsíonn sé polasaithe na scoile ar réimse leathan ceisteanna a bhaineann le cúrsaí riaracháin agus eagrúcháin agus, más cuí, straitéisí na scoile chun treoirlínte oifigiúla, ciorcláin agus rialacháin a chur i bhfeidhm. Aithníonn sé tosaíochtaí forbartha reatha na scoile agus na céimeanna a thógfar chun díriú orthu. Leagann sé síos cuspóirí i leith feabhas a chur ar cháilíocht na foghlama agus an teagaisc sa scoil.

Ní doiciméad statach seasta é an Plean Scoile. Bíonn sé ag athrú de réir mar a athraíonn riachtanais phobal na scoile. Ní mór athbhreithniú a dhéanamh air agus é a thabhairt suas chun dáta go rialta.

Tá an Plean Scoile mar bhunsraith d’obair na scoile ina iomláine agus do mheastóireacht agus do thuairisciú ar fhorbairt agus ar dhul chun cinn na scoile.  

 (Ciorcláin agus Foilseacháin na Roinne Oideachais & Eolaíochta i leith an Phlean Scoile)

Pointí Ginearálta:

1. Ábhar

Is iad seo na tosca a chinneann ábhar phlean aon scoil ar leith: 

· Saintréithe na scoile

· Sainriachtanais na scoile, a eascraíonn ó chúinsí a comhthéacs féin

· Aidhmeanna agus tosaíochtaí an chórais náisiúnta oideachais

Ba cheart go mbeadh dlúthbhaint ag ábhar an phlean le teagasc agus foghlaim sa scoil

2. Struchtúr

Tá dhá bhunchuid sa phlean scoile:

· Forbhreathnú ar ghnéithe seasmhacha (nó gar-bhuana) na scoile, lena n‑áirítear an ráiteas misin, físe agus aidhmeanna; na cúinsí comhthéacs; an curaclam; agus polasaithe eagrúcháin 
· Mír fhorbartha a leagann amach tosaíochtaí forbartha reatha na scoile mar aon le pleananna gnímh chun díriú orthu
Creatlach an Phlean Scoile:

Moltar an chreatlach seo leanas. Ní gá cloí léi: tá sé de cheart ag scoileanna a leagan amach féin a cheapadh don phlean scoile. Thairis sin, cé gur áisiúil an modh é an chreatlach seo chun an plean a leagan amach ag leibhéal coincheapúil, tuigtear go bhfuil polasaithe agus pleananna áirithe a thrasnaíonn na catagóir a luaitear inti. Cibé leagan amach a nglactar leis, ba chóir go ndíreodh an plean scoile ar ghnéithe seasmhacha agus ar thosaíochtaí forbartha na scoile araon.

Is féidir ábhar an phlean a eagrú mar seo leanas:

Cuid 1:  Gnéithe Seasmhacha na Scoile

1. Ráiteas Misin, Físe agus Aidhmeanna

Ba cheart go léireodh an ráiteas seo:

· Sainspiorad na scoile  (Cinntear sainspiorad na scoile “de réir na luachanna agus na dtraidisiún cultúrtha, oideachais, morálta, creidimh, sóisialta, teangeolaíochta agus spioradálta is bun le cuspóirí agus stiúradh na scoile. ”Acht Oideachais 1998, 15, 2b)
· Fealsúnacht oideachais phátrún na scoile/iontaobhaithe na scoile

Ba cheart go mbeadh sé comhsheasmhach leis na luacha lárnacha atá leagtha amach sa reachtaíocht agus i dtreoirlínte náisiúnta (cothroime, cuimsitheacht, comhionannas, agus araile) 

Ráiteas Misin, Físe agus Aidhmeanna: Spreagcheisteanna:

· Cé air a bhfuil an scoil ag freastal?
· Cén cineál oideachais atá an scoil ag iarraidh a chur ar fáil?
· Céard iad na hidéil, na creidimh, agus na luachanna a seasann an scoil dóibh?
· Céard iad na haidhmeanna oideachasúla a bhfuil an scoil ag féachaint lena                    mbaint amach (maidir le forbairt iomlán an dalta—intleachtúil, fisiciúil, sóisialta,        pearsanta, spioradálta, mórálta, cultúrtha, aeistéitiúil...)?
· Cén cinéal cultúir, atmaisféir, timpeallachta a bhfuil an scoil ag féachaint lena       chruthú?
2. Próifíl na Scoile 

Séard atá i gceist anseo ná cuntas gairid ar phríomhghnéithe na scoile.

Spreagcheisteanna:

Stair:

· Cérbh iad na hócáidí sainiúla i stair na scoile?

· Céard iad na traidisiúin agus na gnéithe suntasacha a mhúnlaigh féiniúlacht na scoile? 
Cúinsí Comhthéacs:

· An cineál scoile (Scoil aonghnéis nó scoil mheasctha? Stádas faoi mhíbhuntáiste?  Scoil lae nó scoil chónaithe? Scoil táille nó scoil gan táille?  Múineadh trí Ghaeilge?)

· Rannóg (Meánscoil, Gairmscoil, Pobalscoil, nó Scoil Chuimsitheach?)

· Méid (Líon na ndaltaí, patrúin and treochtaí maidir le líon na ndaltaí ar rolla)

· Próifíl na ndaltaí mar chohórt (foramharc ar na heochairghnéithe a bhfuil impleachtaí acu don phleanáil scoile, mar shampla—cúinsí socheacnamaíocha na ndaltaí agus an phobail áitiúil; raon riachtanais speisialta na ndaltaí)

Struchtúir agus Acmhainní (gearrchuntas, ní gá miontuairisc):

· Úinéireacht/iontaobhaíocht/pátrúnacht

· Struchtúr bainistíochta

· Struchtúir ionadaíochta (Cumann na dTuismitheoirí, Coiste Foirne, Comhairle Mic Léinn, Cumann Iarscoláirí...)

· Foireann

· Foireann teagaisc (Múinteoirí ábhar, Treoirchomhairleoir[í], Múinteoir[í] tacaíochta foghlama, Múinteoir[í] acmhainne, Comhordaitheoir teagmhála baile, scoile agus an phobail...)

· Foireann choimhdeach (rúnaíocht, airíochas, riachtanais speisialta, lónadóireacht, glantachán, cóitseáil/traenáil, maoirseacht, tacaíocht theicniúil...)

· Struchtúir do na gnéithe seo a leanas:

· Bainistíocht inscoile (poist fhreagrachta)

· Pleanáil scoile (comhordaitheoir PFS/coiste stiúrtha, tascghrúpaí, foirne pleanála...)

· Cúram agus bainistíocht na ndaltaí (córas teagascóirí ranga, foireann tréadchúraim, foireann i bhfeighil riachtanais speisialta, córas Oidí Chinn Bhliana, córas smachta...)

· Comhordú curaclaim (ranna ábhar, buíonta i mbun cláracha, comhordaitheoirí ábhar/cláracha...)

· Acmhainní fisiciúla (foirgnimh, fearann, áiseanna, trealamh, acmhainní TFC {ICT}, rochtain ar áiseanna lasmuigh de láthair na scoile)
· Acmhainní airgeadais

3. Curaclam

Spreagcheisteanna:

Achoimre ar Sholáthar Curaclaim:

· Cad iad na hábhair, na cláracha, agus na cúrsaí atá á dtairiscint? Cén leibhéal ag a bhfuil siad á dtairiscint?  

· Cén soláthar a dhéantar do dhaltaí le riachtanais speisialta?

· Cén soláthar a dhéantar do threoir na ndaltaí?

· Cén soláthar atá ann do ghníomhaíochtaí comhchuraclaim agus seach-churaclaim?

Polasaithe agus Cleachtais i leith an Churaclaim: Cad é polasaí na scoile i leith na nithe seo a leanas:

· Roghnú ábhar agus cláracha/rochtain na ndaltaí ar ábhair agus ar chláracha éagsúla? 

· Struchtúir roghanna ábhar ar an gclár ama?

· Grupáil daltaí le haghaidh foghlama?

· Obair bhaile*?

· Measúnú*?

· Tuairisciú do thuismitheoirí?

· Eile?

*Is féidir díriú ar chuid de na topaicí tríd an bpleanáil ábhar

Achoimre ar Shocruithe le haghaidh Pleanáil Churaclaim agus le haghaidh Athbhreithnithe agus Meastóireachta ar an gCuraclam:

Cé na cleachtais atá in úsaid ag an scoil chun:

· Pleanáil agus comhordú a dhéanamh ar ábhair agus ar chláracha?

· Díriú ar théamaí idirdhisciplíneacha agus traschuraclaim?

· Athbhreithniú a dhéanamh ar oiriúnacht an churaclaim do riachtanais na ndaltaí (ag leibhéal uile-scoile agus ag leibhéal na n-ábhar agus na gcláracha)?

· Meastóireacht a dhéanamh ar éifeachtacht an churaclaim (ag leibhéal uile-scoile agus ag leibhéal na n-ábhar agus na gcláracha) ó thaobh dul chun cinn agus gnóthachtáil na ndaltaí?

Pleananna Curaclaim:

D’fhéadfadh pleananna curaclaim na scoile na réimsí thíos, nó cuid acu, a chuimsiú:

· Pleananna Ranna Ábhar (plean ar leith do theagasc agus d’fhoghlaim gach ábhar)

· Pleananna Cláracha (plean do theagasc agus d’fhoghlaim i gcás gach clár atá ar      fáil sa scoil - mar shampla, An Idirbhliain, An Ardteistiméireacht Fheidhmeach,      Gairmchlár na hArdteistiméireachta)

· Straitéisí idirchultúrtha

· Plean TFC (ICT)
Ar mhaithe le bainistiú na ndoiciméad, is féidir gan ach tagairt a dhéanamh do na Pleananna Curaclaim nó achoimre a dhéanamh orthu sa phríomh-Phlean Scoile agus iad a chur i láthair ina n-iomláine ar leithligh.
N.B: I gcás mhír churaclaim ar bith, ba chóir go ndíreodh an Plean Curaclaim ar ghnéithe seasmhacha agus ar thosaíochtaí forbartha araon. Tá tábhacht ar leith ag baint leis na tosaíochtaí forbartha. D’fhéadfaí gnéithe eagrúcháin a chur sa phlean curaclaim chomh maith.

4.   Soláthar Tacaíochta do Dhaltaí

           D’fhéadfadh go gcuimseodh an soláthar seo:

· Plean Treorach Uile-Scoile

· Plean le haghaidh Oideachas Daltaí a bhfuil Riachtanais Speisialta Oideachais acu 

· Polasaithe ar thréadchúram, chosaint leanaí, úsáid substaintí, fhrithbhulaíocht,                    iompar, mhaireachtáil shláintiúil…

5.    Polasaithe Eagrúcháin

       Leideanna:

· Polasaithe atá luaite sa reachtaíocht (iontráil, cód iompair, ráiteas straitéise chun      meas ar an oideachas a chothú agus freastal ar scoil a spreagadh,       comhionannas, sláinte agus sábháilteacht…)

· Polasaithe a bhíonn faoi chaibidil i dtreoirlínte náisiúnta agus i ndoiciméid oifigiúla (úsáid substaintí, cosaint leanaí, frithbhulaíocht, sábháilteacht idirlín…)

· Polasaithe a bhaineann le cúram agus bainistíocht daltaí (tréadchúram, tacaíocht daltaí, cosaint leanaí, frithbhulaíocht, iompar, freastal ar scoil, maireachtáil shláintiúil, sábháilteacht idirlín, úsáid fhóin phóca…)

· Polasaithe a bhaineann le foireann (fostaíocht, ionduchtúchán, imlonnú, forbairt                   phroisiúnta, dínit san ionad oibre, leas, rannpháirtíocht sa chinnteoireacht,                    comhionannas…)

· Polasaithe a bhaineann le naisc bhaile-scoile-phobail (cumarsáid agus dul i gcomhairle le tuismitheoirí mar ghrúpa faoi cheisteanna ginearálta a bhaineann le cúrsaí scoile, dul i gcomhairle le tuismitheoirí agus tuairisciú maidir le hoideachas agus dul chun cinn a bpáistí, naisc le heagrais phobail, lucht gnó áitiúil, scoileanna eile…)

· Polasaithe nósmhaireachta agus cleachtais chun riarachán ginearálta na scoile a       éascú (eagrú fhéilire na scoile, páirceáil ar áitreamh na scoile, cuairteoirí, úsáid       an chórais ilghairme, turais scoile…)  

Ar mhaithe le bainistiú na ndoiciméad, is féidir gan ach tagairt a dhéanamh do chuid de na polasaithe nó achoimre a dhéanamh orthu sa phríomh-Phlean Scoile agus iad a chur i láthair ina n-iomláine ar leithligh.

Bíonn forluí i gceist le polasaithe áirithe: cuireann crosthagairt thuisceanach le comhtháthú agus coigilt iarrachta.
D’fhéadfadh polasaithe eagrúcháin áirithe eilimintí curaclaim a chuimsiú.

NÓTA: I gcás cuid de na réimsí atá ainmnithe ní bheidh gá le polasaí lánfhorbartha a        shonraíonn réasúnaíocht, aidhmeanna, rannpháirtíocht na gcomhpháirtithe, critéir      rathúlachta, agus araile. D’fhéadfadh gur leor gearr-ráiteas faoi chleachtas reatha na scoile.

6.   Gearrchuntas ar Chleachtais Athbhreithnithe agus Mheastóireachta na Scoile

      Leideanna:
· Cad iad na gníomhaíochtaí athbhreithnithe, monatóireachta agus meastóireachta       a dtugann an scoil fúthu?

· Cathain/Cé chomh minic is a tharlaíonn siad?

· Cé na daoine a dtéitear i dteagmháil leo? 

· Conas a bhailítear fianaise?

· Cad a dhéantar leis na torthaí? Conas a bhaintear tairbhe astu?

Cuid 2: An Mhír Fhorbartha

1.    Achoimre ar nithe a threoraíonn riachtanais fhorbartha na scoile

       D’fhéadfadh riachtanais fhorbartha teacht as:

· Athbhreithniú, monatóireacht agus meastóireacht na scoile ar a cuid oibre féin   agus mar thoradh air sin sainaithint riachtanais daltaí nach bhfuiltear ag freastal orthu nó réimsí ina bhféadfaí cáilíocht an tsoláthair a fheabhsú nó ina bhféadfaí deiseanna forbartha a thapú 

· Moltaí i dtuarascáil Mheastóireacht Uile-Scoile nó Chigireacht Ábhair

· Tosca logánta in abhantracht na scoile (déimeagrafaic, athruithe sa chomhdhéanamh soch-chultúrtha, forbairt/meath eachnamaíoch, ceisteanna iompair, comhchaidreamh le scoileanna eile…)

· Tosca náisiúnta (polasaithe náisiúnta oideachais, pleananna gníomhaíochta náisiúnta, reachtaíocht, ciorcláin ROE, treoirlínte náisiúnta, tionscnamh siollabas agus clár nua…   

2.     Liosta comhaontaithe de riachtanais fhorbartha na scoile 

        Ba cheart go ndéanfadh an liosta idirdhealú idir:

a. Riachtanais fhorbartha atá “á bpáirceáil” le filleadh orthu níos déanaí

b. Riachtanais fhorbartha atá roghnaithe le díriú orthu sa timthriall reatha pleanála 

D’fhéadfadh forbairt nó athbhreithniú polasaí a bheith san áireamh mar thosaíocht sa        mhír fhorbartha.  

Nóta: Ba chóir nasc soiléir a dhéanamh idir riachtanais fhorbartha chomhaontaithe na scoile agus na nithe ba bhun le tosaíocht a thabhairt do na riachtanais sin. 

3.     Sraith de Phleananna Gnímh le díriú ar thosaíochtaí forbartha

 Ba cheart go sonródh pleananna gnímh spriocanna, tascanna, spriocfhrámaí ama,         acmhainní, freagrachtaí, critéir rathúlachta, agus socruithe le haghaidh monatóireachta           agus meastóireachta.  

Ar mhaithe le bainistiú na ndoiciméad, is féidir gan ach tagairt a dhéanamh do phleananna gnímh nó achoimre a dhéanamh orthu sa phríomh-Phlean Scoile (féach an chéad phointe eile) agus iad a chur i láthair ina n-iomláine ar leithligh.

4.    Achoimre ar Chlár Phleananna Gnímh don timthriall reatha pleanála

5.    Spriocfhráma ama atá molta le díriú ar thosaíochtaí “páirceáilte”  
5

